
Dugguvogur 19 – Fyrirspurn til skipulagsfulltrúa 

Á embættisafgreiðslufundi skipulagsfulltrúa 11. ágúst 2026 var lögð fram fyrirspurn 
Inga Gunnars Jóhannssonar, dags. 18. maí 2026, um breytingu á notkun rýmis merkt 
01 0114, fasteignanúmer 251-2090, í hússins á lóð nr. 19 við Dugguvog úr 
atvinnuhúsnæði í íbúðarhúsnæði.

Skipulag í gildi
Aðalskipulag: Í gildi er Aðalskipulag Reykjavíkur 2040, samþykkt í borgarstjórn 
Reykjavíkur þann 19. október 2021 og birt í B-deild stjórnartíðinda þann 18. janúar 
2022. Skv. aðalskipulaginu tilheyrir lóðin og byggingin á Dugguvogi 19 borgarhluta 4. 
Laugardalur og er hluti af íbúðarsvæði ÍB59 – Vogabyggð.
Deiliskipulag/ Hverfisskipulag: Í gildi er deiliskipulag fyrir Vogabyggð, svæði 2, 
samþykkt í borgarráði 9. febrúar 2017 ásamt síðari breytingum.

Umsögn
Húsið á lóð nr. 19 við Dugguvog er steinsteypt atvinnu- og fjöleignarhús með geymslu- 
og bílakjallara, byggt árið 2022. Byggingin er þrjár til fjórar íbúðarhæðir og eru í húsinu 
fimm stigahús. Alls eru 62 íbúðir í húsinu sem eru tveggja til fimm herbergja, ásamt 9 
atvinnurýmum skv. fasteignaskrá.
Óskað er eftir afstöðu skipulagsfulltrúa á að rými 01-0114 í húsinu við Dugguvog 19 
verði breytt úr atvinnuhúsnæði í íbúðarhúsnæði.
Lóðin sem hús nr. 19 við Dugguvog stendur á er merkt sem lóð 2-9-1 á 
deiliskipulagsuppdrætti. Í skilmálum deiliskipulags Vogabyggðar, svæði 2, fyrir 
húsbyggingar og mannvirki á lóð er gerð grein fyrir m.a. kvöðum, tilmælum og 
heimildum eins og starfsemi, fjölda íbúða, bíla- og hjólastæða, hæð húsa, 
byggingarlínum og byggingarmagni fyrir húsnæði. Einnig eru að finna sérskilmála fyrir 
hverja lóð innan deiliskipulagssvæðisins.



Almennir skilmálar og sérskilmálar fyrir lóð nr. 2-9-1 í deiliskipulagi Vogabyggðar, svæði 2.

Í skilmálum deiliskipulags fyrir lóð 2-9-1 skv. deiliskipulagi, sem að húsið við Dugguvog 
19 stendur á, segir að hámarksfjöldi íbúða á lóðinni eru 62. Í dag eru 62 íbúðir í húsinu 
og því samræmist ekki deiliskipulagi að fjölga íbúðum með því að breyta atvinnurými 
01-0114 í íbúð.



Niðurstaða
• Gerðar eru skipulagslegar athugasemdir við að atvinnuhúsnæði í húsinu við 

Dugguvog 19 sé breytt í íbúðarhúsnæði þar sem það samræmist ekki 
skilmálum deiliskipulags sbr. umsögn.

